
GOUVÈNÈ CUOMO ANONSE 3,100 DJÓB IBM POU RETE NAN NEW YORK 

 

 

Gouvènè Andrew M. Cuomo te anonse jodia yon gwo kontra avèk IBM ki pral kenbe 3,100 djòb wo 

teknoloji nan Valley Hudson ak nan zòn avwazinan yo. Konpayi an te angaje pou ogmante angajman djòb 

minimòm a eta pa 750 djòb, ak kenbe 3,100 djòb nan omwen fen ane 2016.  

 

“Kontra sa a pral kenbe plizyè milye djòb wo teknoloji nan New York ak kenbe gwo angajman IBM pou 

rete ak grandi nan eta nou an,” Gouvènè Cuomo te deklare. “Prezans IBM se yon pati enpòtan nan 

avansman kontinyèl nan nano-teknoloji e mwen aplodi desizyon yo pou prezève plizyè milye travay nan 

Hudson Valley ak elaji enprent wo teknoloji konpayi an nan New York.”  

 

Kontra te anonse jodia ant SUNY Kolèj Nanoscale Syans ak Jeni (CNSE) ak IBM te mande konpayi an pou 

kenbe 2,350 djòb ansanm avèk 750 djòb nan plant semi-kondiktè ak domèn ki gen rapò nan Konte 

Dutchess, New York ansanm avèk Albany ak Yorktown Heights.  

 

Angajman travay IBM lan se yon pati de yon envestisman konjwen ke konpayi an ak eta ap fè nan nano-

teknoloji nan tout Eta New York Kòm yon pati nan kontra a, 500 nouvo djòb IT IBM pral egalman kreye 

nan Buffalo nan $55 milyon Buffalo IT inovasyon ak rezo komèsyalizasyon. 

 

Reprezantan Sean Patrick Maloney te deklare, “Anyen pa pi enpòtan ke kreye ak prezève travay ki byen 

peye la nan Hudson Valley – espesyalman apre anpil nan vwazen nou yo te rankontre difikilte 

revokasyon ane pase. Gouvènè Cuomo te pran anchaj pou asire ke IBM kenbe mendèv kalifye l la nan 

New York, e map rete tann pou m travay an patenarya avèk ofisyèl federal, eta, ak lokal pou asire ke 

manifakti tankou IBM kontinye gen opòtinite pou grandi biznis yo ak kreye djòb.” 

 

Senatè Eta New York Terry Gipson te deklare, “Angajman sa a pale non sèlman sou angajman IBM pou 

envesti ak devlope nan eta New York, men egalman kapasite eta pou travayè ki otman kalifye demen yo. 

Mwen aplodi Gouvènè Cuomo ak IBM nan jwenn kontra sa a ki pral sipòte plizyè milye travay ki byen 

peye ke ekonomi nou an kap devlope a bezwen.”  

Egzekitif Konte Dutchess Marc Molinara te deklare, “Antan ke premye anplwayè sektè prive Konte 

Dutchess, IBM rete yon konpozan enpòtan nan ekonomi lokal, rejyonal ak eta nou an. Anons jodia se 

bòn nouvèl, e nou apresye travay san relach ak angajman Gouvènè Cuomo pou mennen kontra sa 

abyen, e nou apresye envestiman kontinyèl IBM nan Konte Dutchess. Sa a se an reyalite bòn nouvèl pou 

Eta New York.” 

 

Enfòmasyon sou IBM. 

 

IBM se yon konpayi global teknoloji ak konsiltasyon entegre ki baze nan Armonk, New York. Avèk 

operasyon nan plis pase 170 peyi, IBM te atire ak kenbe kèk nan moun ki gen plis talan nan mond lan 

pou ede rezoud pwoblèm yo ak bay yon kwen pou biznis, gouvènman ak non-pwofi yo. 

 

Inovasyon se nan nwayo estrateji IBM. Konpayi an devlope ak vann lojisyèl ak sistèm materyèl ak yon laj 

evantay enfrastrikti, cloud ak sèvis konsiltasyon. 

Jodia, IBM konsantre sou kat inisyativ kwasans-- biznis analitik, cloud enfòmatik, kwasans mache ak 

Smarter Planet. IBM ap travay avèk kliyan yo nan mond lan pou aplike teknoloji konsiltasyon biznis lan 

ak ekspètiz R&D pou devlope sistèm kap pèmèt òganizasyon efikas ak dinamik, pi bon transpòtasyon, 

manje ki pi ansekirite, dlo ki pi pwòp ak popilasyon ki pi ansante. 

